
〈百一十里。　東北至汀州九百四十里。　西北至梅州三百二十里。寰宇記州境東西五百五十里。　南北二千三百里。　四至八到。西北至〉

〈東京七千里。西北至西京七千四百里。西北至長安七千六百里。東至漳州七百五十里。　西至循州界石場三百里。東至大海一百里。〉

〈北至䖍州雩都縣二千二百里。　東南至海口九十里。　西南到禛州海豐縣木步鎮六百五十里。　西北到䖍州安逺縣一千八百里。　東北至〉

〈汀州魚磯鎮六百五十里。　元無陸路。　九域志東京七千七百一十里。東至本州界九十九里。自界首至漙州二百里。　西至本州界二百八十〉

〈里。自界首至梅州四十里。　南至海一百七十里。　北至本州界七百四里。自界首至汀州二百五十里。　東南至本州界一百四十里。自界首至〉

〈漳州一百五十九里。　西南至本州界六百五十里。自界首至惠州四百六十里。　東北至本州界六百五十里。自界首至汀州二百九十里。〉

〈西北至本州界二百里。自界首至梅州一百二十里。三陽志。州於廣府為極東界上由東而西三百五十里。由南而北三百八十里。去行在所三〉

〈千一十有二里。東界于漳。南界于惠。西界于梅循。北界于汀。東南西北之間亦是四州。接與達于海而已。通典所紀乃云。北至南康郡千五百六十〉

〈有七里。而南康郡亦云東南至潮陽郡一千五百六十有五里。雖與令之地勢違。然州於唐初隷江南道。而南康與贛州向互為廢。置贛州或為南〉

〈康郡。則界于南康。理固然也。若未由惠至廣。不過五日。舟行亦止三四日。通二十有一程。韓昌黎謝上表乃云。去廣府纔二千里。來徃動皆旬月。豈〉

〈其自海溪一水溯流而止耶。今之趨廣間有西自循梅徃者。較諸南路為差近。但嶺路險滋。不若南路之坦且平。圖志云又逆流之遲。不若陸行〉

〈之疾也。由廣至韶。雖曰溯流。亦不過十余日。通而訁之。亦不過月日。公之瀧吏詩。至韶陽作也。乃曰。下此三千里。有州始名潮。恐亦不至若是其逺〉

〈者。其詩又曰。州南十數里。有海無天地。令自南達于海。其地曰鮀浦。去州八十里。由東而進。其地曰小江。亦將五十里。蓋不止于韓公所云也。　圖〉

〈志云韓詩云。然蓋未可統。無乃十數為數十耶。姑記之以待知者。　本州界至。東至本州界百一十里。自界首至漳州三百一十五里。　南至本〉

〈州界二百六十五里。若徑渡龍井。即减四十里。自界首至惠州四百四十五里。西至本州界二百三十里。自界首至梅州一百五十里。北自九河〉


〈上計六程。北至本州界七百四十里。自界首至汀州二百五十里。北路道陸崎嶇。難為徃來舟行差使使。又不以程途計。元一統志本路東至上〉

